
Nd. 315. Frumvarp til laga
um skipulag á fólksflutningum með bifreiðum.

(Lagt fyrir Alþingi á 63. löggjafarþingi, 1944.)

1. gr.
Engum er heimilt að hafa með höndum fólksflutninga með bifreiðum, sem

stærri séu en svo, að þær rúmi sex farþega, nema hann bafi til þess sérleyfi frá
ríkisstjórninni. Slíkt sérleyfi þarf og til þess að hafa á hendi fastar ferðir eða
áætlunarferðir til fólksflutninga með bifreiðum, er rúma sex farþega eða færri.
Nú verður ágreiningur um, hvað skuli telja fastar ferðir eða áætlunarferðir, og
sker þá atvinnumálaráðherra úr.

Atvinnumálaráðuneytinu "er heimilt að taka í sínar hendur að nokkru eða öllu
leyti póst- og farþegaflutning með eigin bifreiðum á þeim leiðum, er því þykir
henta, enda fullnægi bifreiðar þess settum reglum fyrir sérleyfishafa.

Sérleyfi þarf ekki til fólksflutninga endrum og sinnum með bifreiðum, sem
skráðar eru til vöruflutninga, enda sé umbúnaður þeirra til öryggis og þæginda
farþegum samkvæmt reglum, er ráðherra setur, og hafi bifreiðarstjóri þeirra rétt
til að stýra leigubifreið til fólksflutninga.

Ráðherra getur undanþegið frá sérleyfisskyldu á vissum leiðum vörubifreiðar,
er flytja að staðaldri framleiðsluvörur bænda, en rúma auk þess allt að átta far-
þegum, enda fullnægi þær að öðru leyti settum reglum fyrir fólksflutningum.
Undanþágan skal veitt til ákveðins tíma í senn. Enn fremur er ráðherra heimilt
að undanskilja sérleyfi fólksflutningsferðir endrum og sinnum á héraðsmót, fjöl-
sóttar skemmtanir, hópferðir og því um líkt.

Að jafnaði skal aðeins veita eitt sérleyfi á hverri sérleyfisleið.



2. gr.
Til þess að gera tillögur til ráðuneytisins um fyrirkomulag og rekstur allan

á flutningum samkvæmt lögum þessum skal vera fimm manna nefnd, er sé þannig
skipuð: Atvinnumálaráðherra skipar tvo, og skal annar þeirra vera formaður, Al-
þýðusamband íslands einn, og sérleyfishafar kjósa tvo samkvæmt reglum, er at-
vinnumálaráðherra setur. Nefndin skal kosin og skipuð til þriggja almanaksára
í senn, enda falli starfstímabil hennar að mestu saman við sérleyfistímabilið, sbr.
5. gr., a-lið. Þóknun fyrir störf nefndarinnar ákveður ráðherra.

3. gr.
Nú sækir félag eða einstaklingur um sérleyfi til fólksflutninga á einhverri

leið, og er ráðherra þá heimilt að veita það með þeim skilyrðum, er hér segir:
a. Að sérleyfið gildi fyrir þrjú ár og sé óframseljanlegt.
b. Að sérleyfið gildi fyrir ákveðna tölu bifreiða á tilteknum leiðum, þó þannig,

að flutningaþörfinni sé fullnægt.
Binda má sérleyfi við ákveðnar gerðir bifreiða.

c. Að sérleyfishafi noti þær tegundir og gerðir bifreiða og fullnægi að öðru
leyti skilyrðum, er ráðherra setur í reglugerð um búnað bifreiða til öryggis
og þæginda farþegum.

d. Að sérleyfishafi skuli skuldbundinn til þess að láta bifreiðar sínar vera i
förum samkvæmt áætlunum og reglum og flutnlngagjaldskrá, er ráðherra
setur.

e. Að sérleyfishafi sé skyldur að flytja ákveðið magn póstflutnings ókeypis
eftir reglum, er ráðherra setur að fengnum tillögum póststjórnarinnar.

f. Að bifreiðarstjórar á bifreiðum, er lög þessi ná til, fullnægi skilyrðum, er ráð-
herra setur í reglugerð um æfingu við. akstur o. fl. til öryggis farþegum.

4. gr.
Ráðuneytinu er heimilt að taka í sínar hendur afgreiðslu sérleyfisbifreiða

og bifreiða með undanþágu gegn afgreiðslugjaldi, er það ákveður.

5. gr.
Sérleyfi til fólksflutninga með strætisvögnum i kaupstöðum skal veitt að

fengnum tillögum hlutaðeigandi bæjarstjórnar.
Nú ákveður bæjarstjórn, að bærinn taki í sínar hendur rekstur strætisvagna

innan lögsagnarumdæmisins, . sem áður hefur verið veitt sérleyfi til, og er þá
skylt að veita bæjarstjórn einkaleyfi til þess, þegar tímabil sérleyfishafa er út-
runnið, enda hafi bæjarstjórn sótt um það eigi síðar en þrem mánuðum áður en
sérleyfið fellur úr gildi. .

6. gr.
Sérleyfis- og undanþáguhafar skulu greiða sérleyfisgjald, 10% - tíu af

hundraði - af andvirði afhentra farmiða. Gjald þetta greiðist mánaðarlega eftir á.
Sérleyfisgjaldinu skal varið til að greiða kostnað við eftirlit og stjórn fólksflutn-
inga með bifreiðum samkvæmt lögum þessum svo og til byggingar afgreiðslu-
stöðva fyrir sérleyfisbifreiðar, enda komi ríkisstjórn og sveitarstjórnir sér saman
um fjárframlög í þessu skyni.

7. gr.
Ráðuneytið getur falið ákveðinni stofnun að hafa með höndum yfirumsjón

og eftirlit með fólksflutningum í bifreiðum, er sérleyfi og undanþágu þarf fyrir.
Stofnun þessi skal hafa samvinnu við póstmálastjórnina um ferðaáætlanir

og því um líkt.



8. gr.
Nánari ákvæði um skipulagningu fólksflutninga með bifreiðum setur ráðherra

í reglugerð að fengnum tillögum nefndar þeirrar, sem um getur í 2. gr. þessara laga.

9. gr.
Brot gegn lögum þessum og reglugerðum, er samkvæmt þeim verða settar,

varða sektum frá 100---10000 kr., nema þyngri hegning liggi við eftir öðrum lög-
um, og skulu mál út af brotum á þeim sæta sömu meðferð og almenn lögreglu-
mál. Brjóti sérleyfishafi it einhvern hátt lög þessi eða reglugerðir, sem settar eru
samkvæmt þeim, er auk þess heimilt að svipta hann sérleyfinu þegar í stað.

. 10. gr.
Lög þessi öðlast þegar gildi. Jafnframt eru úr gildi numin lög nr. 62 28. janúar

] 935, um skipulag á fólksflutningum með bifreiðum, og lög nr. 36 1. febrúar 1986,
um breyting á nefndum lögum, nr. 62 frá 28. janúar 1935.

Ath u gas e md i r við Ia gaf rum var p Þ e tt a:

Lög um skipulag fólksflutninga með bifreiðum gengu í gildi árið 1935, og var
þeim síðan breytt lítils háttar á næsta ári, 1936.

Við framkvæmd laganna hafa komið fram nokkrir örðugleikar. Fyrstu árin
voru mjög víða fleiri en einn sérleyfishafi á sömu leið, og var það afleiðing
Ókvæða 9. greinar laganna frá 1935, nr. 62. Þetta leiddi aftur af sér ósamkomulag
og tíða árekstra og deilur milli sérleyfishafanna, auk þess sem það torveld aði
góða skipun ferðanna. Þetta hefur smám saman tekizt að lagfæra.

Þá hefur við hið óvenjulega ástand síðustu ára skapazt aukin flutningaþörf,
og hafa sérleyf'ishafarnir á sumum leiðum ekki getað fullnægt eftirspurninni
vegna bifreiðaskorts. Veldur þar um ekki sízt, hversu örðugt var um bifreiða-
innflutning næstu árin fyrir stríðið.

Enn fremur hafa afgreiðsluskilyrði sérleyfisbifreiðanna, einkum í Reykjavík,
valdið tilfinnanlegum örðugleikum, ekki sízt fyrir almenning, og torveldað m. a.
skipulagsbundinn flutning böggla og smásendinga, sem mikil þörf er fyrir.

Um hinar einstöku greinar frumvarpsins skal þetta tekið fram.

Um 1. gr.
Grein þessi er samhljóða 1. gr. núgildandi laga að öðru leyti en því, að 2.

málsgr. hefur verið orðuð nokkru skýrar og síðasta málsgrein felld burt. Hins
vegar er bætt aftan við greinina ákvæði um, að á hverri sérleyfisleið skuli að
jafnaði vera aðeins einn sérleyfishafi. Reynsla undanfarandi ára hefur sýnt, að
oftast er óheppilegt, að fleiri en einn sérleyfishafi séu á hverri leið, með því að
það hefur valdið óheilhrigðri samkeppni, margs konar deilum og árekstrum, auk
þess sem það hefur til muna torveldað hentuga skipulagningu ferðanna. Talið er,
að úr þessum ágöllum megi bæta með því að veita eitt sameiginlegt sérleyfi þar,
sem ekki yrði talið hjá þvi komizt, að fleiri en einn sérleyfishafi starfræktu
sömu leið.

Um 2. gr.
A þessu ári tók hið opinbera að forminu til i sínar hendur rekstur á einni

af aðal-sérleyfisleiðum landsins, og hefur það gefið góða raun. Með tilliti til þessa
og þar sem gera má ráð fyrir, að að því verði stefnt Í framtíðinni, að ríkið taki
í sínar hendur meira af sérleyfisakstrinum, þykir ekki ástæða til, að sérleyfis-
hafar kjósi nema tvo menn í nefndina í stað þriggja, eins og nú er. Þá er einnig
gerð sú breyting, að nefndin skal skipuð og kosin til þriggja ára í senn í stað



eins, og er ætlazt til, að starfstímabil hennar falli saman við sérleyfistímahilið,
þó þannig, að ný nefnd sé skipuð um áramótin áður en nýtt sérleyfistímabil hefst
(1. marz).

Um 3. gr.
Greinin er óbreytt frá ákvæðum 5. gr. laga að öðru leyti en því, að e-liður

hennar er felldur burt úr henni, en efni hans tekið upp í n~'ja grein.

Um 4. gr.
6. gr. núgildandi laga er felld burt, með því að reynslan hefur sýnt, að ákvæði

hennar eru ekki framkvæmanieg. Í stað hennar kemur ný grein, þar sem tekið
er upp ákvæði e-liðar 5. gr., að ríkisstjórninni sé heimilt að taka í sínar hendur

. afgreiðslu sérleyfisbifreiðanna. Þykir réttara, að þetta ákvæði sé í sérstakri laga-
grein, þar eð gera verður ráð fyrir, að framkvæmd þessa sé skammt undan.

Um 5. gr.
Grein þessi er óbreytt frá gildandi lögum.

Um 6. gr.
Þessi grein er ný. Í henni er gert ráð fyrir, að hafizt verði handa um bygg-

ingu afgreiðslustöðva fyrir sérleyfisbifreiðar og sérleyfisgjaldið (ferðaskrifstofu-
gjaldið) gangi hér eftir til þessara framkvæmda. Sameiginleg afgreiðslumiðstöð
fyrir sérleyfisbifreiðarnar er a. m. k. í Reykjavík orðin aðkallandi nauðsyn. Út
frá Reykjavík ganga nú að meðaltali 110 sérleyfisbifreiðar á dag á. sumrin. Bif-
reiðar þessar ganga frá ýmsum stöðvum víðs vegar um bæinn, og er það til mikilla
óþæginda fyrir almenning og gerir alla afgreiðslu, ekki sízt á smásendingum, örð-
uga og mjög ótrygga. Sameiginleg bifreiðamiðstöð hér samsvarar að miklu leyti
járnbrautarstöð í þétlbýlli löndum og hlýtur óhjákvæmilega að vera undanfari
þess, að ríkisstjórninni sé unnt að taka í sínar hendur afgreiðslu og rekstur lang-
fcrðabifreiða. Hefur fyrsti undirbúningur að þessu verki þegar verið hafinn fyrir
nokkru og Herði Bjarnasyni arkitekt falið að gera frumdrætti að slíkri byggingu.
Þá hefur málið og verið rætt við skipalegnefnd bæja- og kauptúna og hún gert
tillögur um ákveðinn stað í Reykjavík í þessu skyni.

Sjálfsagt þykir, að bær og ríki taki höndum saman um þetta mál og ríkis-
stjórn og bæjarstjórn komi sér saman um fjárframlög til þessa, með því að of seint
ruondi sækjast með sérleyfisgjaldinu einu, en það nemur nú rúmum 100000 kr. á ári.

Um 7. gr.
Í núgildandi lögum, nr. 62/1935, er ákveðið, að póstmálastjórnin hafi með

höndum yfirstjórn með fólksflutningum í bifreiðum þeim, sem sérleyfi þarf fyrir.
Með þessari grein er ákveðið, að ríkisstjórnin geti falið sérstakri stofnun stjórn
sér leyfisaksturains, ef það yrði talið tryggja hagkvæmari rekstur.

Um 8. gr.
Þessi grein er samh1óða 8. gr. núgildandi laga.

Um 9. gr.
Grein þessi er samhljóða 9. gr. gildandi laga að öðru en því, að sektarupp-

hæðirnar eru hækkaðar.
Rétt þykir að fella niður 10. gr. núgildandi laga, enda mun hún hafa verið

ætluð sem nokkurs konar bráðabirgðaákvæði.

Um 10. gr.
Greinin þarfnast ekki skýringar.


